
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৪
সেক্সপিয়র।



 প্রস্পারো কহিলেন বৎসে তুমি ক্লেশকর হও নাই বরং আমার জীবন রক্ষার কারণ হইয়াছিলে যখন ঘোরতর দুঃখে বক্ষঃস্থল বিদীর্ণ প্রায় হইত তখন তোমার মুখাবলোকন করিতাম তাহাতে তুমি বিদ্যুল্লতার তুল্য হাস্য করিলে তদ্দর্শনে মনের দুঃখাবেগ দূরীভূত হইত। হে পুত্রি, অনন্তর আমরা এই অরণ্যময় উপদ্বীপে উপনীত হইলে উক্ত তরণী মধ্যে মদীয় মিত্র যে সমস্ত ভক্ষ্য পনীয় সমর্পণ করিয়াছিলেন ক্রমে তাহার শেষ হইল সুতরাং তৎপরে আমরা অতিকষ্টে কোন প্রকারে প্রাণ ধারণ করিতে লাগিলাম। এবং আমি এস্থানে উত্তীর্ণ হইয়া অবধি তোমাকে শাস্ত্রাধ্যয়ন করাইতে আরম্ভ করিলাম তুমিও স্বীয় পরিশ্রম সহকারে বিশিষ্টরূপে জ্ঞানাপন্ন হইতে লাগিলা।

 মিরান্দা কহিলেন তাত আপনি আমাকে লালন পালন ও জ্ঞান দান করিয়াছেন তন্নিমিত্ত পরমেশ্বর আপনকার মঙ্গল করিবেন। কিন্তু সাগরের উপরি ঘোরতর ঝটিকা উত্থাপনের তাৎপর্য কি, অনুগ্রহ প্রকাশ পুরঃসর এ দীনাকে অবগতা করিতে আজ্ঞা হউক।

 প্রস্পারো বলিলেন বৎসে শ্রবণ কর, ঐ বাত্যা উত্থাপন করাতে তারা নেপল্সাধিপতি এবং আমার কৃতঘ্ন অনুজ এই দুই বৈরী এই উপদ্বীপের প্রান্তে নিক্ষিপ্ত হইয়াছে।

 প্রাচীন এতদ্বাক্য কহিয়া অব্যবহিত পরে যাদু বিদ্যার দণ্ড দ্বারা দুহিতার অঙ্গ স্পর্শ করিলেন তাহাতে ঐ বালা ঘোর নিদ্রায় অভিভূত হইল। তদনন্তর এরিএল্ ভূত প্রস্পারোর সম্মুখে উপস্থিত হইয়া বাত্যার বিবরণ ও অর্ণব যানোপরিস্থ লোকদের অবস্থার বিষয় নিবেদন করিল। যদিও ভূতেরা অলক্ষ্য রূপ প্রযুক্ত মিরান্দার নয়ন গোচর হইবার সম্ভাবনা ছিল না, তথাপি প্রস্পারো তাহাদের সহিত যে কথোপকথন করিতেন তাহা তনয়াকে শ্রবণ করিতে দিতেন না, কেননা পিতা বায়ুর সহিত কিপ্রকারে কথোপকথন

		 এই পাতা শেষ সম্পাদিত হয়েছে ১৬:২৯টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

